
Herfyri var móttøka á 
býráðsskrivstovuni í Sanda­
vági, tá Carita Bjørklund 
gavst sum námsfrøðiligur 
ráðgevi. Onnur nýggj 
starvsfólk fingu vælkomst 
heilsan, og onkur fekk 
heilsan fyri trúgva tænastu.

Strandferðslan 
skal ikki kappast 
við privata vinnu
Reiðarafelagið fyri Handilsskip ger í dag viðmerkingar til útspælið 
hjá Hilmari Eliasen, stjóra á Strandfaraskipum Landsins

Vilmund Jacobsen

Á flokstinginum hjá Tjóðveldi 
um vikuskifti hevði Hilmar 
Eliasen, stjóri á Strandfara­

skipum Landsins, eina gesta­
røðu, har hann sjósetti eitt 
uppskot um at keypa avloys­
araskipið hjá Smyrli.

- Tankin hjá stjóranum er, at 

tá avloysaraskipið Galaxy ikki 
siglir fyri Smyril, kann tað 
sigla við farmi og ferðafólki 
millum Scrabster og 
Suðuroynna. Hetta fyri at fáa 

betri vágastýring á Strand­
ferðsluni.

Men, her talar Reiðarafel­
agið fyri Handilsskip at.

- Trupult er at fáa eyga á 
nakra góða orsøk til, at Strand­
ferðslan skal inn á hetta økið. 
Marknaðurin fyri farmaflutn­
ingi við skipi er merktur av 
ógvuliga harðari kapping og 
yvirkapasiteti. 

Á heimasíðuni hjá Vinnu­
húsinum í dag, sigur Reiðara­
felagið fyri Handilsskip so­
leiðis:

- Neyvan er tað nakað 
annað fjarskotið oyggjaland, 
sum hevur so góða tænastu á 
hesum øki sum Føroyar. Tað 
eru avskipingarmøguleikar úr 
Føroyum hvønn einasta dag í 
vikuni, og eisini vikuligar frá­
ferðir úr Føroyum til Scrabster, 
har tað júst er feskur fiskur, 
sum verður fluttur. Um nøgd­
irnar eru størri enn vanligt, 
ber eisini til at leggja inn í 
Suðuroynni eftir teimum.

Reiðarafelagið fyri Handils­
skip er tí hart ímóti, at tað al­
menna fer inn at kappast við 
privata vinnu. 

- Almenni stovnurin Strand­
ferðslan hevur nakrar ávísar 
uppgávur at røkja - og at fara 
at kappast við privatu vinnuna 
er ikki ein av teimum.

Reiðarafelagið fyri Handils­
skip vísir á, at enn eru ætlanir­
nar um at Strandferðslan skal 
inn at kappast við privatu 
vinnuna um farmaflutning til 
og úr Føroyum, vónandi bara 
eitt hugskot hjá stjóranum á 
Strandferðsluni. 

- Og vónandi verður hetta 
ongantíð meira enn eitt hug­
skot, sigur Reiðarafelagið fyri 
Farmaskip í dag.

138 
metrar í 
Rókina

Vimund Jacobsen

Í síðstu viku vórðu til­
samans 148 metrar boraðir 
og sprongdir í Eysturoyar­
tunlinum tilsamans og 
nýggjastu tølini, sum eru 
kunngjørd í dag, siga, at nú 
eru bert 138 metrar eftir, til 
tunnilin kemur upp í 
Rókini í Saltnesi.

Tilsamans 667 metrar 
eru eftir, so er allir Eystur­
oyartunnilin sprongdur.

Í seinastu viku vórðu 64 
metrar sprongdir Hvíta­
nes-megin, 28 metrar frá 
rundkoyringini undir 
Skálafirði og móti Hvíta­
nesi – og frá rundkoyring­
ini móti Rókini vórðu 56 
metrar boraðir og sprongd­
ir í síðstu viku.

KAMBSDALUR: Seinasta fríggjadag tók 
fyrsta sokallaða ”lyklaklára” húsið skap, sum 
Beinir Nolsøe Olsen byggir á Kambsdali. Í 
samband við verkætlanina syrgir Fuglafjarðar 
kommuna fyri vegi, kloakk og gøtuljósum.

Neyst við summarhúsi 
Í Árnafirði kunnu nú tíggju neyst byggjast sum summarhús

Vilmund Jacobsen

Klaksvíkar býráð samtykti í 
fjør at skipa soleiðis fyri, at 
borgarar í Árnafirði og Klaks­
vík kunnu byggja sær neyst. 
Latið varð eisini upp fyri, at 
neystini kunnu byggjast sum 
summarhús. 

Tummas Lervig, formaður 
í havna-og vinnunevndini, 
fegnast um, at hetta nú er 
veruleiki, tí hetta hevur verið 
eitt ynski, sum fleiri borgarar 
hava sæð fram til í longri tíð.

Spenningurin var eisini 

stórur seinasta hósdag, tá 
Tummas Lervig bjóðaði væl­
komin til lutakastið um 10 
nýggjar neystagrundir í 
Árnafirði. 

Sambært Klaksvíkar komm­
unu hava fleiri av teimum, 
sum við lutakastinum fingu 
neystagrund, staðið á bíði­
lista í mong ár.

- Gleðin var stór, tá leigu­
sáttmálarnir vórðu handaðir 
teimum 10 hepnu eigarunum, 
og gongst sum ætlað verða 
neystagrundirnar lidnar í 
mai, verður lagt aftrat.

Tummas Lervig og Eirikur 
í Jákupsstovu, vinnu-
og mentanarstjóri


